
F OLLAEIN on frae the insultin cultural 

deefie daled oot tae the Scots language bi 

the BBC an reportit in the November issue o 

the Scots Tung Wittins, twa MSPs haes pitten 

forrit pairlamentary motions in the Scottish 

Pairlament doon-cryin the BBC for sic a 

ferlie. 

Baith Bill Wilson MSP for West o Scotland 

an Dave Thompson MSP for Highlands an 

Islands cried doon the BBC for leavin oot 

Scots, the biggest spoken language in the UK 

efter English, frae the leet o indigenous mi-

nority languages it is pledged tae uphaud. 

They baith blastit the BBC for thon pass-

ower an cried on it tae apologise an sort the 

maitter oot richt awa. 

Speakin efter it, Bill Wilson pyntit oot that 

the BBC Trust haed explicitly mentioned 

Insultin Cultural Deefie  

SCOTS TUNG bids aw its readers a Herty Yuletide  

an a richt Guid New Year.   

Aw the best tae you an the anes ye loõe best whan it comes.                    

be daein Sandy Claus this incomin Christmas. 

Wi a chynge o government at the hinnermaist 

election in Mey, for aw that itôs juist a minor-

ity ane, there twa new faces tae tak up the rid 

coat for Scots speakers this Christmas. See 

photies on 

the richt. 

L i n d a 

F a b i a n i 

MSP an 

Maureen 

Watt MSP 

is the new 

faces wi owerance ower things tae dae wi the 

Scots language an its speakers. Wi whit the 

SNP haed tae say aboot the language in thair 

election manifesto, Scots speakers micht be 

forgien for jalousin theyôll fund a sicht mair 

nor juist a new tanner an an aipple at the fit o 

thair stockins this incomin Yuletide mornin. 

Howanever whan the Scottish government 

furthset its National Conversation wabsite it 

fendit eicht owersettins intae minority lan-

guages includin Gaelic. It wad seem that, 

juist like the unionist governments o the 

byegane, the biggest minority language in the 

British Isles haed been singelt oot agane tae 

be ignored an gien a deefie. In August efter 

the wabsite wis first furthset, Colin Wilson o 

Aiberdeen owerset the document intae Scots 

an raxed it on tae Linda Fabiani. Up tae the 

time o writin nae richt repone haes been got-

ten an there still aye nae Scots owersettin on 

the wabsite. Hae a Herty Yuletide!!!!!!!  

Scots Tung WITTINS 
On the wab. 

 

Mair raicent copies o the Scots Tung Wittins can 
be gotten in pdf format frae Scots Tungôs 

wabsite at:- 

http://uk.geocities.com/rfairnie@btinternet.com          
 

A hard copy o STW is sent free o chairge tae aw 
maimbers o Scots Tung ilka month. 

 

Maimbership subscreivins is £5 (Scotland/UK) 

Peyed ilka September.              ú9 (Ireland/EU) 

Hae A Herty Yuletide An A Guid New Year  

Whit Kinna Christmas Pressie For Scots ?Whit Kinna Christmas Pressie For Scots ?Whit Kinna Christmas Pressie For Scots ?    
T HE past eicht Christmases haes been an 

awfu dissy for thae Scots that sees thair 

warld pentit an descrived throu the words o 

the Scots language. For thaim, Sandy Claus 

hisnae come onywhaur near thair lums for 

eicht year in a raw. Bad as thon 

micht be, whit maks it waur is 

the fack that ower the hinner-

maist eicht year, thae fower 

MSPs shawn on the richt, 

amang ithers, haes promised 

the yird tae the Scots language 

an its speakers but in aw thon 

time aw they cuid come up wi 

in practical tairms wis he-haw. 

A gret muckle wis makit aboot 

the signin o the European 

Chairter For Regional Or Mi-

nority Languages wi Scots 

includit unner Pairt II. Here 

agane, howanever, whan it cam tae cairryin 

oot the conditions o the Chairter whaur Scots 

wis concairned, aw they brocht oot wis ex-

cuises for no daein ocht. Thae excuises re-

inged frae the non-prescriptive nature o the 

Scottish education curriculum tae the threap 

that it wis the British government that haed 

owerance for tellin the ECRMLôs Comatee o 

Experts whit wey neist tae naethin o the 

Chairterôs requirements haed been cairriet 

oot. Funny tho that the 

non-prescriptive nature o 

the Scottish curriculum 

didnae haud back the 

meisures they pit intae 

place for the English an 

Gaelic languages  an as 

MSPs, ye wad think they 

wad hae the intelligence 

tae ken that the British 

government haes naethin 

tae dae wi devolved Scot-

tish culture includin lan-

guages. If the British 

government haes telt the 

Comatee o Experts that naethin haes been 

duin then the Scottish Executive o the time 

maun hae telt thaim whit tae say. They 

shuirly think that Scots speakers is as donnert 

as thirsels. Thank Guidness nane o thaim will 

Gaelic, Welsh, Irish an Ulster Scots sae whit 

wey wis the Scots thatôs spoken in Scotland 

gien sic a deefie? He feinisht bi sayin, ñGin 

we dinna tak tent o oor leid weôll tyne it. Is 

thon the BBCôs ettle?ò 

Speakin for the Scots Language Centre, Mi-

chael Hance threapit that they war awfu gled 

the maitter haed been brocht tae the attention 

o MSPs an that it wis awfu that BBC Scot-

land cairried on actin as if the Scots language 

didnae exist. He speirt that syne the BBC 

haed acceppit Scots in Northern Ireland, whit 

wey can they no dae it here? 

This maitter shuid nae doot be taen up bi the 

Scottish Braidcastin Commission as it gaes 

intae the ins an oots o whit shuid an shuidnae 

be includit in Scottish braidcastin syne the 

kythin o devolution. 

